
2 Tout terre t'honore,

Tout humain cueur t'adore,

Nostre Pere eternel.

Les Cieux, et benoits Anges

Rendent gloire et louanges

A toy Dieu supernel.

3 Or brief route puissance

Vient par obeïssance,

Deuant toy s'abaisser:

Tout ordre Archangelique

Dans le manoir cœlique

Crie à toy sans cesser.

4 O saint, ò Dieu des armes!

Seul vainqueur des allarmes:

Les Cieux par ta bonté,

Et le bas territoire,

Sont remplis de la gloire

De ta grand maiesté.

5 Les saints Apostres mesmes

Louent tes faits supresmes:

Ta hauteur l'apperçoit,

Qui louange semblable

Du nombre tant louable

Des Prophettes reçoit.

6 Lòs de toy seul recite,

Le luysant exercite

Des martyrs glorieux:

Ta sainte et pure Eglise

Icy bas sans faintise

Te confesse en tous lieux.

7 Pere de grand' clemence,

De maiesté immense,

Du monde Crëateur,

Ton seul fils magnifie

Et sans fin glorifie

L'Esprit consolateur.

8 Roy de gloire prospere,

Fils eternel du Pere,

Tu es I E S U S C H R I S T:

Tu es sa viuz ymage

A toy seul doit hommage

Tout cueur, corps, et Esprit.

9 Nostre chair voulus prendre,

De vierge ieune et tendre,

Pour l'homme rachetter:

Ta mort rendant Mort morte,

Des Cieux ouurit la porte

Pour les tiens exalter.

10 Là de Dieu à la dextre

Assis te croyons estre,

Et de la mesmement:

Que viendra par drocture,

Sur toute crëature

Asseoir ton iugement.

11 Làs en ceste iournée,

Tapitié soit tournée

Vers nous espouuentés:

Ne punis en ton ire

Ceux que tu as, ò Sire,

De ton sang rachettés.

12 Ains Seigneur leur octroye,

De ta celeste ioye,

Douce fruiction:

Sauue ta gent fidelle,

Et estends sur icelle

Ta benediction.

13 Gouuerne la, sousleue,

Et pour iamais l'esleue

Au celeste seiour.

O nostre Dieu toute ame,

Toy, et ton nom reclame,

Et louë chascun iour.

14 O Seigneur qu'il te plaise,

Diniquité mauuaise

En ce iour nous garder,

Et ta luisante face

Nous vueille tous par grace,

En pìtié regarder.

15 Fay nous misericorde,

Helàs qu'il t'en recorde,

Tout aisi que par foy:

En tout temps, et toute heure

Ferme esperance et seure

Nous auons eu en toy.

16 Seigneur i'ay mis entente,

Ferme espoir, et attente

En toy, tant seulement,

Dont mon ame esperduë

Ne sera confonduë,

Perpetuellement.


